
Təyyarə – havadan ağır, atmosferdə mühərriklərin və tərpənməz qanadların yardımıyla uçuş etmək üçün uçuş apparatıdır. Təyyarə qanadların qaldırıcılıq qüvvəsindən istifadə edərək özünü havada böyük sürətlə hərəkət etdirmək qabiliyyətinə malikdir. Tərpənməz qanadlar və mühərrikləri onları yelpəkciklərlə uçaqlardan və planerlərdən fərqləndirirlər. Təyyarələr müxtəlif konstruksiyalara malik olsalar da onların bir ümumi cəhətləri vardır. Onlar dinamik qaldırma qüvvəsindən istifadə edirlər. Havadan yüngül uçaqlardan (hava balonları, hava gəmiləri) fərqli olaraq təyyarələrdə qalxma, hava qanadların səthi üzrə axmağa başlayandan sonra baş verir. "Təyyarə" adı ərəb dilindən olduğuna görə , uçaq demək uyğun gəlir.

Aviasiya texnikasında nəzarət və idarəetmə obyektlərinin mürəkkəbləşməsi, informasiya sayının artması, obyekt və sistemlərin dinamik  xüsusiyyətlərinin nəzərə alınması, qəbul edilən qərarların dürüstlüyünə və effektivliyinə tələblərin yüksəldilməsi diaqnozlaşdırma və proqnozlaşdırma proseslərinin avtomatlaşdırılması məsələsini qoymuşdur. Bunun nəticəsində yüksək effektivli informasiya-ölçmə sistemlərnin(İÖS) köməyi ilə alınan ölçmə informasiya əsasında istismar prosesində aviasiya texnikasının sistem və komplekslərinin nəzarətinin avtomatlaşdırılması zərurəti yaranmışdır. İÖS və ya aerodinamik ve termodonamik vericilərdən, siqnalların çevrilməsi və indikasiya qurğularından ibarət olan informasiyanın yığılması və emalı sistemi tərəfindən əldə olunan verilənlər hava gəmisinin(HG) həqiqətdə hansı vəziyyətdə olduğunu qiymətləndirmək məqsədi ilə ekipaj tərəfindən istifadəsi üçün nəzərdə tutulmuşdur. Həll olunan naviqasiya məsələlərinin qrupundan asılı olmayaraq, uçuş informasiyanı bort Ehm-ə təqdim etmək üçün o, EHM-də sonrakı emal üçün müvafiq daxiletmə qurğusunun köməyi ilə ilkin olaraq çevrilməli və emal olunmalıdır. Daxiletmə qurğularını layihələndirən zaman mühüm xarakteristikalar kimi çevilməyə məruz qalacaq giriş kəmiyyətlərinin sayını, işçi diapazonları, giriş kəmiyyətlərinin ölçmə dəqiqliyini, diskretliyə görə verilənlərin çıxarılmasının məhdudluğunu, ölçülən kəmiyyətin dəyişmə sürətini hesab etmək olar. Bundan başqa bort İÖS çoxkanallıdırlar və onlarda müxtəlif növ vericilərdən daxil olan ölçmə siqnallarının kompleks emalı həyata keçirili və buna görə də nəzarət olunan parametrlərin ölçülməsi nəticələrinin dəqiqliyinin və həqiqiliyinin yüksəldilməsinin aparat və proqram vasitələrinin balanslaşdırılmış uyğunlaşdırılmasının təmin edəlməsi mühüm əhəmiyyət kəsb edir. 

Müasir hava gəmilərində tədbiq edilən təyyarənin idarə olunmasının avtomatlaşdırılmış erqadik sistemi uçuşun yerinə yetirilməsi prosesində pilotlaşdırma və naviqasiya məsələlərinin həlli üçün təyin ounmuşdur. Sistemin əsas texniki vasitəsi bort pilotaj-naviqasiya kompleksidir(BPNK). Onun tərkibinə pilotaj kompleksi(PK), naviqasiya kompleksi(NK), informasiyanın əks olunması vasitələri kompleksi(İƏVK) və idarəetmə qurğuları(İQ) daxildirlər. PK təyyarənin kütlə mərkəzinə nisbətən vəziyyətinin stabilləşdirilməsi və uçuşun idarə olunması üçün ekipajın və ya naviqasiya kompleksinin komandalarını yerinə yetirmək üçün təyin olunmuşdur. NK informasiya sisteminin rolunu oynayır: o, təyyarənin kütlə mərkəzinin verilmiş fəza-zaman trayektoriyasına nisbətən vəziyyəti barəsində informasiyanı yığır, emal edir və verir. Bu zaman PK və NK-ya vahid informasiya-idarəetmə sistemi kimi baxılır. Sistemin idarə olunmasını ekipaj fizioloji və cihaz informasiyasından istifadə etməklə idarəetmə qurğularının yığımı vasitəsilə həyata keçirir. İdarəetmə qurğularının köməyi ilə PK və NK-nın tələb olunan iş rejimi müəyyən edilir. PK idarəedici mexaniki təsirləri idarəetmə orqanlarını hərəkətə gətirən sükan inteqrallarına(Sİ) və mühərrikin dartısını tənzim edən qaz sektoruna(QS) verir. HG-nin ekstremal şəraitlərdə istismarının analizi onu gəstərir ki, pilotlar daha çox informasiyanın qəbulu və onun qiymətləmdirilməsidə, həmçinin qərar qəbulunda səhvlərə yol verirlər.

